
Maqedoni. Përkrahja për integrimin e Maqedonisë në NATO dhe BE mbetet edhe më tej element 

vital në përpjekjet tona për të promovuar paqe dhe stabilitet në tërë Ballkanin. Maqedonia ka 

përmbushur pothuajse të gjitha reformat teknike nga parakushtet e përcaktuara nga Bashkimi 

Evropian, dhe Komisioni Evropian ka rekomanduar përcaktimin e datës për fillim të negociatave 

për anëtarësim në BE. Gjithashtu përgëzojmë Maqedoninë dhe Kosovën për përmbyllje të 

procesit për demarkacion të vijës së tyre të përbashkët kufitare në tetor të vitit të kaluar, dhe për 

vendosjen  emarrëdhënieve formale diplomatike. Ky është një hap i madh për stabilitetin në 

rajon. Maqedonia është pjesëmarrës aktiv në Partneritetin  për paqe dhe në Planin akcional për 

anëtarësim në NATO. Ajo është gjithashtu një nga kontribuesit më të mëdhenj të trupave 

ushtarake në ISAF për kokë banorë. Ky përkushtim i Maqedonisë për të dërguar trupa ushtarake 

është reflektim i progresit të madh që ka arritur vendi gjatë viteve të fundit në drejtim të 

realizimit të standardeve të NATO-s në sektorin e mbrojtjes. 

  

Me qëllim që të mirëmbahet kjo dinamikë pozitive ne inkurajojmë Maqedoninë të ndërmerr disa 

hapa të mëtejshme. Inkurajojmë qeverinë e Maqedonisë që ti japë prioritet përmirësimit të 

marrëdhënieve ndëretnike duke vazhduar zbatimin e Marrëveshjes kornizë të Ohrit dhe 

respektimin e frymës së saj. Përveç kësaj, Maqedonia duhet të vazhdojë të përqëndrohet në 

reforma, e veçanërisht në lëminë e sundimit të ligjit. Dhe që është më me rëndësi, çështja e hapur 

me Greqinë rreth emrit duhet të zgjidhet sa më shpejtë të jetë e mundur. Shtetet e Bashkuara 

fuqimisht mbështesin përpjekjet aktuale negocuese të Kombeve të Bashkuara, të udhëhequra na 

Metju Nimic. Ne do të pranojmë çdo zgjidhje që do të rrjedh si rezultat i negociatave dhe që do 

të jetë e pranueshme për të dy palët, por duhet të ketë një zgjidhje dhe sa më shpejtë.  

 

Angazhimi aktiv dhe konstruktiv i Athinës dhe Shkupit është vital për çdo rezultat pozitiv. Janë 

inkurajuese kontaktet bilaterale në nivel më të lartë gjatë muajve të fundit, për të ndërtuar besim 

dhe për të arritur progres në drejtim të zgjidhjes së kësaj çështjeje. Konflikti mes dy vendeve 

vazhdon të pengojë integrimin e Maqedonisë në NATO dhe BE dhe si i tillë paraqet kërcnim për 

stabilitetin e tërë rajonit. Në interes të të dy vendeve, dhe në fakt të tërë rajonit, liderët e 

Maqedonisë dhe të Greqisë duhet menjëherë të ndërmarrin veprime të guximshme dhe 

vendimtare për të zgjidhur këtë çështje, njëherë e përgjithmonë.  

 
 


